
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

Kirish. Mamlakatimizda olib borilayotgan huquqiy islohotlarnig tub nefgizida inson 

huquq va erkinliklarining kafolatlari hamda huquqiy demokratik davlatni barpo etish g‘oyasi 

yotganligi hech kimga sir emas. Ayniqsa, yaqinda xalqimiz tomonidan maqullangan 

yangilangan Konstitutsiyada ham inson erkinliklari va kafolatlariga urg‘u berilganligi ko‘p bor 

ta’kidlanmoqda. Shu o‘rinda bir savol tug‘iladi, huquqiy demokratik davlat qurish uchun 

shuning o‘zi yetarlimi? Huquqiy demokratik davlat qurish uchun huquqiy islohotlarni 

demokratik ruhda amalga oshirish bo‘lsa, ikkinchi navbatda xalqning huquqiy savodhonligi 

yaxshi bo‘lib, huquqiy tafakkuri shakllangan bo‘lishi zarur. Huquqiy tafakkuri shakllanishi 

natijasida fuqarolar huquq, uning funksyalari haqida yetarlicha bilimga ega bo‘ladi. Keyin esa 

ushbu bilimlar natijasida mamlakatda mavjud normativ – huquqiy hujjatlarni tahlil qila olish 

imkoniyatiga ega bo‘ladi. Inson huquq va erkinliklarini davlat tomonidan ta’minlash bir taraf, 

uni fuqarolar bilishi, qabul qilishi va unga amal qilishi bir alohida vazifa hisoblanadi. Ushbu 

vazifani amalga oshrish, fuqarolar huquqiy tafakkurini shaklantirish uchun eng yaxshi joy bu – 

maktabdir. Maktab o‘quvchilarini huquqiy tafakkurini shakllantirish bugungi kunning eng 

dolzarb vazifalaridan biridir. Maktab dargohi insonga eng dastlabki, yodda qoladigan, zaruriy 

bilimlarni beruvchi hamda keng qamrovga ega bo‘lgan universal dargohdir. Maktabda olingan 

bilim va tarbiya butun umr yodda qoladi. Mustaqillikka erishganimizdan to hozirgi kungacha 

maktablarda huquq darslari o‘tilib o‘quvchilarni huquqiy tafakkurini shakllantirishga hizmat 

qiladi. Lekin bu borada qilingan ishlar yetarli emas. Bunga bir qator sabablar mavjud. Birinchi 

navbatda huquq fanlaridan dars beruvchi mutahassis kadrlarni yetishmasligi bo‘lsa, ikkinchi 

navbatda darslarni o‘tilishida qo‘llanuvchi metod va tehnologiyalarni eskirganligi va zamon 

talablariga mos emasligidir. Aynan mana shu masala bizni tadqiqot olib borishimizga turtki 

berdi. Bugungi kunda qo‘llanilayotgan metod va tehnologiyalarni zamon talabariga javob 

bermayotganligi, bu darslarni zerikarli bo‘lib qolishiga va o‘quvchilarni qizqishi so‘nib 

borishiga hizmat qilayotganligi huquq darslarining samarasiz bo‘lib qolishiga olib kelmoqda. 

Ushbu muammolarni bartaraf etish, ba’zi tehnologiyalarni takomillashtirish va yangilarini 

amaliyotga joriy qilish orqali ushbu muammoga ma’lum darajada yechim topishga harakat 

qildik. 

Adabiyotlar tahlili va metodologiyasi. Huquqiy tafakkurini shakllantirish, maktab 

o‘quvchilarini huquqiy ta’lim va tarbiyasini oshirishning muhim elementlaridan biridir. 

O‘quvchilarni huquqiy jihatdan tafakkur qilishga o‘rgatish orqali ularda atrof muhitda 

bo‘layotgan voqelikka huquqiy baho berish malakasini shakllantirish mumkin. Tafakkur inson 

aqliy faoliyatining yuksak shakli, obyektiv voqelikning ongda aks etish jarayoni…. Tafakkur 

ko‘pgina fan sohalari (falsafa, mantiq, jamiyatshunoslik, pedagogika, fiziologiya, kibernetika, 

bilologiya)ning tadqiqot obyekti hisoblanadi [1; b. 64]. Shu jumladan huquqshunoslikda ham 

huquqiy tafakkur tushunchasi keng o‘rganiladigan sohalardan biri hisoblanadi. Huquqiy 

tafakkur tushunchasini mazmun mohiyatini ochib berishga hizmat qiluvchi bir qator yuridik va 

falsafiy adabiyotlarda olimlarni fikrlari berilgan bo‘lib ular ushbu tushunchani yaxshiroq 

anglab yetishimizga yordam beradi.  

Bir qator yuridik adabiyotlarda huquqiy tafakkur bilan huquqiy ong hamda huquqiy 

madaniyat tushunchalari yonma – yon holatda keladi. Huquqiy tafakkurni shakllanishida 

huquqiy ongning o‘rni beqiyos bo‘lib, bir – biridan ajralmagan holatda bir butunlikni tashkil 

etadi. Bu haqida T. V. Avakyan o‘z tadqiqotlarida: Huquqiy tafakkurni huquqiy ongdan ajratib 

bo‘lmaydi, subyektiv bo‘lmagan, irratsional boshlang‘ich yo‘q deb hisoblaydi va u doimo aqliy 

tajribalar bilan davom etadi. Intuitiv huquq – huquqiy ong va huquqiy tuyg‘u birligining 

natijasidir.[2; c.18] – deya o‘z fikrlarini izohlab beradi. Maktab o‘quvchilarini huquqiy 

tarbiyasini shakllantirish uchun ham huquqiy ong va huquqiy tafakkurni birgalikda yuksaltirish 

maqsadga muvofiq bo‘ladi. Yuqori sinf o‘quvchilarining psixofiziologik holati ham tuyg‘u, ong 

va tafakkurni birgalikda shakllantirishni taqozo etadi.  

V.S.Babayev o‘z fikrlarini bayon etib: Huquqiy tafakkur – kishilarning huquqqa va 

jamiyat hayotidagi huquqiy hodisalarga munosabatini ifodalovchi g‘oyalar va tuyg‘ular 

yig‘indisidir[3; c. 302]’’ deya ta’rif beradi. Ushbu soha vakillaridan yana biri S. V. Kuklin huquqiy 

tafakkur bilan huquqiy madaniyat tushunchalarini o‘zaro aloqadorligini va bu aloqadorlik 

huquqiy mentalitet orqali amalga oshirilishini ta’kidlab o‘tgan. U o‘z maqolalaridan birida: 

Huquqiy madaniyatning va huquqiy tafakkur bilan aloqasini huquqiy mentalitet orqali 

o‘rnatish mumkin. Bunday yondashuv bilan huquqiy tafakkur ijtimoiy va huquqiy voqelikni 

o‘zlashtirishning o‘ziga xos yo‘llarini belgilaydigan subyektlarning ma’lum bir doirasi huquqiy 

madaniyatining asosiy tizim tuzuvchi elementiga aylanadi. Aynan huquqiy tafakkur kasbiy 

huquqiy madaniyat va ilmiy jamoatchilik madaniyati negizida yotadi. U yoki bu jamiyatning 

huquqiy mentaliteti va huquqiy madaniyati huquqiy tafakkurni shakllantiradi va o‘z navbatida 

u tomonidan qayta quriladi.[4; c. 80] Ushbu fiklarni mulohaza qiladigan bo‘lsak, huquqiy 

tafakkurni shakllantirishda huquqiy mentalitet va huquqiy madaniyatni tutgan o‘rniga alohida 

to‘xtalib o‘tilmoqda. Bizning xalqimiz ham boy va o‘ziga xos mentalitetga hamda madaniyatga 

ega. O‘quvchilar huquqiy tafakkurini shakllantirishda ham o‘z mentalitetimiz va 

madaniyatimizdan kelib chiqqan holda huquqni qadryatlarimiz bilan birgalikda o‘rgatish va 

ongiga singdirishni yo‘lga qo‘yish zarur.  

N.M. Yurashevich huquqiy tafakkurga quyidagicha ta’rif beradi: "Huquqiy tafakkur - bu 

huquqiy voqelikni va unga (jamiyatning ijtimoiy-huquqiy munosabatlari va qadriyat 

yo‘nalishlariga) baholovchi munosabatni aks ettiruvchi tuyg‘ular, odatlar, g‘oyalar, baholashlar, 

qarashlar, nazariyalar, huquq subyektlarining g‘oyalari tizimidir. U o‘tmishdagi, amaldagi yoki 

kutilayotgan qonunga va shu bilan huquqiy ahamiyatga ega vaziyatlarda ularning xatti-

harakatlarini tartibga soluvchi vazifani bajaradi[5; c. 182]. Ushbu olim huquqiy tafakkurni 

shaklantirish orqali atrof muhitni, bo‘layotgan voqeliklarga huquqiy baho berish qobilayatiga 

ega bo‘ladi. Bu esa bevosita siyosiy savodhonlikni oshirishga ham hizmat qiladi. Huquqiy 

tafakkurning o‘ziga xos funksiyalari ham mavjud bo‘lib, ular o‘quvchilar ongida huquqiy bilim 

va malakalarni oshirish jarayonida muhim omil bo‘lib hizmat qiladi. Huquqiy tafakkurning 

asosiy funksiyalari huquqiy ko‘rsatmalarni va yuridik ahamiyatga ega bo‘lgan voqelik 

holatlarni, o‘z va boshqalarning hatti – harakatlarini tushunish, tushuntirish va izohlash, 

vaziyatlarning izohlanishini prognoz qilish, huquqiy voqelikni tiplashtirish va toifalash, 

huquqni muhofaza qilish, va qonuniylashtirishni o‘z ichiga oladi[6; c. 39-41]. Ushbu fikrlarda 

asoslab berilgan huquqiy tafakkurning asosiy funksiyalari biz o‘quvchilarga o‘rgatishimiz lozim 

bo‘lgan maqsad va muddaolarimiz ochib berilgan. Demak, huquqiy savodxonlikni oshirish va 

huquqiy tarbiyani shakllantirishda huquqiy tafakkurni rivojlantirishga e’tibor berish, bu orqali, 

o‘quvchilarda o‘z hatti - harakatlarini avvalo o‘zlari tushunishi, bularga huquqiy baho bera 

olishi, o‘z harakatlariga qonuniy tus berish ya’ni huquqqa zid bo‘lmagan harakatlarni sodir 

etishdan qochish va bu orqali huquqni bevosita himoya qilishga erishish ko‘nikmasini hosil 

qilishdan iborat bo‘ladi.  

Muhokama. Huquqiy tafakkur haqida g‘oya va nazariyalar ko‘pgina olimlar tomonidan 

o‘rganilgan bo‘lishiga qaramay mutahasislar, bu mavzu yuridik sohada eng kam o‘rganilgan 

soha deb fikr bildiradi. Xususan, professor Neil MacCormick o‘zining ‘‘Huquqiy tafakkur va 

huquq nazariyasi’’ asarida: Huquqiy tafakkur jarayonlariga nisbatan past qiziqish, ehtimol, bu 

huquq nazariyasining kamroq muammoli tomoni bo‘lganligi bilan izohlanishi mumkin. Tarihiy 

nuqtai nazardan, masalan, huquqiy qarorlarni asoslash muammosi va kodifikatsiyalar bo‘yicha 

munozaralar shunchalik jiddiyroq muammolar paydo bo‘lganligi haqiqatdir. Nisbatan kam 

sonli faylasuflar o‘z kuchlarini huquqiy tafakkur jarayonlariga bag‘ishlaganliklari ajablanarli, 

chunki yurispridensiyaga kiritilgan barcha hissalar huquqiy tafakkur haqidagi taxminlarni o‘z 

ichiga olishi kerak[7; p. 229].  

Bir qator yuridik adabiyotlarda huquqiy tafakkur bilan huquqiy ong hamda huquqiy 

madaniyat tushunchalari yonma – yon holatda keladi. Huquqiy tafakkurni shakllanishida 

huquqiy ongning o‘rni beqiyos bo‘lib, bir – biridan ajralmagan holatda bir butunlikni tashkil 

etadi. Bu haqida T. V. Avakyan o‘z tadqiqotlarida: Huquqiy tafakkurni huquqiy ongdan ajratib 

bo‘lmaydi, subyektiv bo‘lmagan, irratsional boshlang‘ich yo‘q deb hisoblaydi va u doimo aqliy 

tajribalar bilan davom etadi. Intutitiv huquq – huquqiy ong va huquqiy tuyg‘u birligining 

natijasidir[8; c. 18]. – deya o‘z fikrlarini izohlab beradi. Maktab o‘quvchilarini huquqiy 

tarbiyasini shakllantirish uchun ham huquqiy ong va huquqiy tafakkurni birgalikda yuksaltirish 

maqsadga muvofiq bo‘ladi. Yuqori sinf o‘quvchilarining psixofiziologik holati ham tuyg‘u, ong 

va tafakkurni birgalikda shakllantirishni taqozo etadi.  

O‘quvchilarning huquqiy tafakkurini shakllantirishda yana bir e’tibor berish lozim 

bo‘lgan jihati bu huquqiy tafakkurning tarkibiy elementlarini aniqlab olishdir. Taniqli rus olimi 

P. P. Baranov quyidagilarni huquqiy tafakkurning tarkibiy elementlari deya ta’rif bergan: 

Birinchi element – kognitiv huquqiy tafakkur insonning aqliy faoliyati orqali sodir bo‘ladi. 

Ikkinchi element – protsessual yoki protsessual – baholovchi deb ta’riflanishi mumkin, chunki 

huquqiy tafakkur huquqiy bilim va ijtimoiy – huquqiy tajribani ularni qo‘llashning amaliy 

usullariga, shuningdek baholash tabiatining nazariy umumlashtirilishi va xulosalariga 

aylantirish uchun intelektual jarayon vazifasini bajaradi. Uchinchi element – xulq atvordir, 

chunki huquqiy tafakkur natijalari muqarrar ravishda inson xatti – harakatlarida namoyon 

bo‘ladi[9; c. 53]. Ushbu yuqorida keltirilgan huquqiy tafakkurning tarkibiy elementlarini 

shakllantrish uchun yangicha pedagogik yondashuvlarni amalga oshirish maqsadga muvofiq 

bo‘ladi.  

Maktab o‘quvchilarining huquqiy tafakkurini shakllantirish va shu bilan birga huquqiy 

tarbiya uyg‘unligini ta’minlash masalasi alohida metodik hamda texnologik yondashuvni talab 

qiladi. Huquqiy tafakkurning dastlabki elementini hosil qilish uchun huquqiy bilimni 

shakllantirish zarur. Kognitiv huquqiy tafakkur deyilganda asosan, insonni huquqqa oid 

bilimlarni hosil qilishga bo‘lgan intilishdagi jarayonidir. Bunday hollarda o‘quvchining huquqiy 

tafakkurini shakllantirish uchun birinchi elementni hosil qilish, ya’ni kognitiv tafakkurni 

rivojlantirish uchun avvalo huquqiy ta’lim orqali bilimlarini boyitib olish darkor. Bunda bizga 

‘‘Darslik bilan ishlash’’ texnonologiyasi yordam beradi. Tadqiqotmiz maqsadlaridan biri bo‘lgan 

tehnologiyalarni takomillashtirish maqsadida Darslik bilan ishlash tehnologiyasini 

takomillashtirib ‘‘Darslik – tezkorlik’’ deya qayta nomladik va yangicha yondashuv bilan aniq 

maqsaddan chetlashmagan holda amaliyotga joriy qildik. 

Huquqiy tafakkurni shakllantirishning ikkinchi tarkibiy qismi bo‘lgan protsessual 

baholovchi hususiyatni rivojlantrish maqsadida zamonaviy texnolgiyalardan foydalanishni 

ma’qul deb topdik. Bugungi kunda zamonaviy texnologiyalar jamiyatning barcha sohalariga 

kirib bormoqda. Ayniqsa, yoshlar bu texnologiyalarga qiziqishadi va ulardan foydalanishni 

yaxshi biladi. Shunday ekan, ta’lim va tarbiya tizimida ham bundan ununmli foydalanish darkor. 

O‘qitishning yangi texnologiyasi sifatida ‘‘VAK o‘qitish’’ (VAK teaching) dan foydalanish o‘zining 

kerakli samarasini bermoqda. ‘‘VAK o‘qitish’’ o‘zi nima? VAK – samarasi va ta’sirini aniq ko‘rish 

mumkin bo‘lgan zamonaviy o‘qitish usullaridan biri. 

Huquqiy tafakkurning uchunchi tarkibiy elementi bo‘lgan xulq – atvor ko‘nikmasini 

shakllantirishga erishish uchun Ro‘lli o‘yinlardan foydalanishga qaror qildik. Ro‘lli o‘yinlar – 

dars jarayonida foydalanish mumkin bo‘lgan zamonaviy metodlardan biri bo‘lib, ushbu 

metodda o‘quvchilar dars davomida o‘rgangan nazariy bilimlarini turli ro‘llarni ijro etish orqali 

o‘zlarida sinab ko‘rishadi. Ayniqsa huquq darslarida uchrashi mumkin bo‘lgan turli obrazlar 

jumladan: huquqbuzar, advokat, sudya, guvoh, profilaktika inspektori va boshqa shaxslarni 

ro‘llarini ijro etish hamda ma’lum bir hayotda uchrashi mumkin bo‘lgan holatlarni 

sahnalashtirish orqali o‘quvchilar huquqiy tafakkuri va tarbiyasini oshirishga erishish 

mumkin[10;. b. 46.] 

Natijalar. Tadqiqot doirasida ilgari surilgan nazariyalarni amaliyotda sinab ko‘rish 

maqsadida Andijon, Farg‘ona va Namangan viloyatlarida joylashgan bittadan tuman va shahar 

maktablarida tahsil olayotgan 8-sinf o‘quvchilari tanlab olindi. Eksperimentni amalga oshirish 

va samaradorligini sinab ko‘rish uchun tajriba va nazorat guruhlariga ajratib oldik. Tajriba 

guruhlariga yangi ishlab chiqilgan tehnologiyalar yordamida darslar tashkil etildi. Nazorat 

guruhlarida esa darslar eski an’anaviy usulda tashkil etildi. Tajribadan oldin tajriba va nazorat 

guruhlaridan bilimlarini tekshirish maqsadida test va anketa so‘rovnomalar olindi. Tajribalar 

o‘tkazilgandan so‘ng, yana ikkala guruhlardan yakuniy nazorat tekshiruvch o‘tkazildi va 

natijalar solishtirildi. 

Tajribadan oldin 

Guruh  Tajriba guruhi Nazorat guruhi 

Baho  ‘‘5’’ ‘‘4’’ ‘‘3’’ ‘‘5’’ ‘‘4’’ ‘‘3’’ 

O‘quvchi soni 41 61 144 44 53 146 

Tajribadan keyin  

Guruh  Tajriba guruhi Nazorat guruhi 

Baho  ‘‘5’’ ‘‘4’’ ‘‘3’’ ‘‘5’’ ‘‘4’’ ‘‘3’’ 

O‘quvchi soni 129 82 35 53 62 126 

Samaradorlik 

foizda 

26,7 % 3,8 % 

Umumiy  22,9% 

 

Tajriba natijalarini tahlili shuni ko‘rsatdiki, bir ishlab chiqqan tenologiyalar yordamida 

darslarni tashkil etish makab o‘quvchilarini huquqiy tafakkurini oshirib, huquqiy ta’lim va 

tarbiya samaradorligini oshirishga hizmat qiladi. Tajriba va nazorat guruhlaridagi o‘sish 

suratini diagramma shaklida ko‘rsatishga harakat qildik.  

Xulosa. Xulosa o‘rnida shuni aytish mumkinki, maktab o‘quvchilarini huquqiy 

tafakkurini shakllantirish huquqiy demokratik davlat qurishning muhim sharti bo‘lib, bunda 

fuqarlarning huquqiy ta’lim va tarbiyasini maktablarda shakllantirshga e’tibor berish zarur. 

Buning uchun an’anaviy dars o‘tishdan voz kechib zamonaviy tehnologiyalardan foydalanishni 

yo‘lga qo‘yish darkor. Biz ishlab chiqqan tehnologiyalar ham o‘zini samaradorligini tajriba sinov 

ishlarida isobladi hamda mamlakatimizda mavjud umumiy o‘rta ta’lim muassasalariga joriy 

qilish mumkin degan xulosaga kelishimizga asos bo‘ladi.  

